
ADMINISTRACIÓN LOCAL
MUNICIPAL
PORRIÑO, O

Ordenanzas e Regulamentos

APROBACIÓN DEFINITIVA MODIFICACIÓN ORDENANZA REGULADORA DO IMPOSTO 
SOBRE CONSTRUCCIÓNS,INSTALACIÓNS E OBRAS

ANUNCIO

O Pleno da Corporación municipal na sesión ordinaria de data 31 de xullo de 2023, 
aprobou inicialmente a modificación da ordenanza fiscal reguladora do imposto sobre 
construcción,instalacións e obras.Ao non haberse presentado reclamacións durante o prazo de 
exposición público, queda automáticamente elevado a definitivo o acordo plenario provisional 
da modificación da ordenanza fiscal reguladora do imposto sobre construcción,instalacións e 
obras, cuxo texto íntegro se fai público, para o seu xeral coñecemento e en cumprimento do 
disposto no artigo 17.4 do Texto Refundido da Lei Reguladora das Facendas Locais, aprobado 
polo Real Decreto Lexislativo 2/2004, de 5 de marzo:

ORDENANZA FISCAL REGULADORA DO IMPOSTO SOBRE CONSTRUCIÓNS, INSTALACIÓNS E OBRAS

PREÁMBULO

O Concello do Porriño estableceu mediante ordenanza a regulación do imposto sobre 
construcións, instalación e obras mediante acordo plenario de data 11/10/1989 (BOP 27/12/89). 
A mesma foi obxecto de sucesivas modificacións sendo a última a operada en data 28/06/2012 
(BOP 21/09/2012).

Transcorridos mais de 10 anos dende a última modificación, ponse de manifesto a necesidade 
de modificar o seu contido, adaptándoo aos novos requirimentos derivados das modificacións 
normativas operadas, tanto no eido local, como administrativo en xeral, coa finalidade de adecuar 
a actuación municipal á realidade xurídica, tecnolóxica e de xestión do tributo á que se enfronta 
na súa actividade diaria.

Por outra banda, os Obxectivos de Desenvolvemento Sostible (ODS) constitúen unha iniciativa 
impulsada polas Nacións Unidas no marco da Axenda 2030, que supón un compromiso dos 
estados coa pretensión de avanzar cara a sociedades máis xustas, sostibles e inclusivas, e cuxa 
aspiración profundamente transformadora se materializa a través dun enfoque multi-transversal 
que involucra a tódalas administracións.

Neste senso, este Concello é consciente do papel fundamental que as entidades locais deben 
asumir, dado que constituían o nivel administrativo de maior proximidade coa cidadanía na 
liña do propio recoñecemento de tal feito que fai o Plan de Acción para a implementación da 
Axenda 2030 do Goberno de España.

O Concello do Porriño ten un compromiso adquirido no camiño da consecución dos obxectivos 
de desenvolvemento sostible, resultando a política fiscal desenvolvida a través das Ordenanzas 
fiscais un dos instrumentos que poden axudar a contribuír a unha xusta distribución da riqueza 
entre a poboación e avanzar cara un modelo social e económico sostible e xusto co que este 
Concello está comprometido.

A regulación aquí recollida pretende contribuír ao camiño do impulso na consecución dos 
ODS mediante os instrumentos de política fiscal que á entidade se lle confiren no exercicio da 
potestade tributaria derivada.

En primeiro lugar, dentro do obxectivo 7. Enerxía asequible e non contaminante coa finalidade 
de aumentar considerablemente a proporción de enerxía renovable no conxunto de fontes 
enerxéticas, de aquí a 2030, establecendo a posibilidade de creación dunha bonificación para 
obras que incorporen sistemas de aproveitamento solar (ata 95%,) regulada a mesma no artigo 
2.c) da presente ordenanza.

En segundo lugar, dentro do obxectivo 9. Industria, innovación e infraestructura, coa finalidade 
de aquí ao 2030, modernizar a infraestructura e reconverter as industrias para que sexan 
sostibles, utilizando os recursos con maior eficacia e promovendo a adopción de tecnoloxías e 
procesos industriais limpos e ambientalmente racionais, logrando que todos os países tomen 
medidas de acordó coas súas capacidades respectivas, para o cal se establece unha bonificación 
do 95% da cota do Imposto as construcións, instalacións u obras que sexan declaradas de 
“especial interese ou utilidade municipal” por concorrer circunstancias sociais, culturais, histórico 
artísticas ou de fomento do emprego que xustifiquen tal declaración, estando a mesma regulada 
no artigo 2.a.1) da presente ordenanza.

Así mesmo, no ano 2017, polo pleno deste concello adoptouse a consideración deste Municipio 
como concello emprendedor, en virtude do estipulado na Lei 9/2021, de 25 de febrero, de 
simplificación administrativa e de apoio á reactivación económica de Galicia, cuxo Título VI regula 
a determinación de concello emprendedor (artigos 78 e seguintes), en cuxo artigo 79 estipula 
como requisitos, entre otros, a modificación das ordenanzas fiscais reguladoras do imposto 
sobre bens inmobles, do imposto sobre actividades económicas e, no seu caso, do imposto sobre 
construcións, instalación e obras, nos termos establecidos no artigo 81.

Pois ben, para poder adquirir tal condición, considérase necesario a introducción das anteditas 
bonificacións previstas no artigo 103.2 do TRLRFL, nos termos indicados no artigo 79 e 81 da 
antedita Lei 9/2021.

O contido e estrutura desta modificación suxéitase aos requirimentos do artigo 16 do RDLex. 
2/2004, polo que se aproba o Texto Refundido da lei reguladora das Facendas Locais.

ARTIGO 1. FEITO IMPOÑIBLE

O imposto sobre construccións, instalacións e obras é un tributo indirecto cuxo feito impoñible 
está constituído pola realización, dentro do termo municipal, de calquera construción, instalación 
ou obra para a que se esixa a obtención da correspondente licenza de obras ou urbanística, 
se obtivese ou non a devandita licenza, ou para a que se esixa presentación de declaración 
responsable ou comunicación previa, sempre que a expedición da licenza ou actividade de 
control corresponda ao concello da imposición.

ARTIGO 2. SUXEITOS PASIVOS

1. Son suxeitos pasivos deste imposto, a título de contribuíntes, as persoas físicas, persoas 
xurídicas ou entidades do artigo 35.4 da Lei 58/2003, de 17 de decembro, Xeral Tributaria, 
que sexan donos da construcción, instalación ou obra, sexan ou non propietarios do inmoble 
sobre o que se realice aquela.

A os efectos previstos no parágrafo anterior terán a consideración de dono da construcción, 
instalación ou obra quen soporte os gastos ou o custe que comporte a súa realización.

2. No suposto de que a construcción, instalación ou obra non sexa realizada polo suxeito 
pasivo contribuínte, terán a condición de suxeitos pasivos substitutos do contribuínte os que 
soliciten as correspondentes licenzas ou presenten as correspondentes declaración responsables 
ou comunicacións previas ou os que realicen as construccións, instalacións ou obras.

O substituto poderá esixir do contribuínte o importe da cota tributaria satisfeita.

ARTIGO 3 EXENCIÓNS E BONIFICACIÓNS

1. Está exenta do pagamento do Imposto a realización de calquera construcción, instalación 
ou obra da que sexa o dono o Estado, as Comunidades Autónomas ou as Entidades Locais, que 
estando suxeitas ao mesmo, vaia a ser directamente destinada a estradas, ferrocarrís, portos, 
aeroportos, obras hidráulicas, saneamento de poboacións e das súas augas residuais, aínda que 
a súa xestión se leve a cabo por Organismos Autónomos, tanto si se trata de obra de inversión 
nova como da súa conservación.

2. De conformidade co regulado no artigo 103.2 do R.D. Lexislativo 2/2004, de 5 de marzo, 
polo que se aproba o texto refundido da Lei reguladora das Facendas Locais, establécense as 
seguintes bonificacións:

a.1) Gozarán dunha bonificación do 95% da cota do Imposto as construcións, instalacións 
u obras que sexan declaradas de “especial interese ou utilidade municipal” por concorrer 
circunstancias sociais, culturais, histórico artísticas ou de fomento do emprego que xustifiquen 
tal declaración. Corresponderá dita declaración ao Pleno da Corporación e acordarase, previa 
solicitude do suxeito pasivo, por voto favorable da maioría simple dos seus membros.

a.2) Gozarán dunha bonificación do 90% na cota do imposto, as construccións, instalacións 
e obras que sexan declaradas de “especial interese ou utilidade municipal” por seren realizadas 
pola Consellería de Educación e Ordenación Universitaria en ou para establecementos educativos 
que figuren ou vaian a figurar no inventario de Bens do Concello. Corresponderá dita declaración 
ao Pleno da Corporación e acordarase, previa solicitude do suxeito pasivo, por voto favorable 
da maioría simple dos seus membros.

a.3) Gozarán dunha bonificación do 95% na cota do imposto, as construccións, instalacións e 
obras que sexan declaradas de “especial interese ou utilidade municipal” e que sexan realizadas 
por entidades sen fins lucrativos. Corresponderá dita declaración ao Pleno da Corporación e 
acordarase, previa solicitude do suxeito pasivo, por voto favorable da maioría simple dos seus 
membros.

b) Gozarán dunha bonificación do 50% da cota do Imposto as construcións, instalación e 
obras necesarias para a posta en funcionamento dun proxecto empresarial de interese municipal 
(PEIM), consideradas de interese municipal por concorrer circunstancias de fomento de emprego 
de colectivos de difícil emprego. A cualificación da actividade como proxecto empresarial de 
interese municipal (PEIM) corresponderá ao Pleno da corporación e acordarase, previa solicitude 
do suxeito pasivo, por voto favorable da maioría simple dos seus membros.

c) Gozarán dunha bonificación do 30% da cota do Imposto as construcións, instalacións u 
obras nas que se incorporen sistemas para o aproveitamento térmico ou eléctrico da enerxía 
solar. No caso de construcións, instalacións u obras que teñan un uso residencial, a bonificación 
será do 95%.

A aplicación desta bonificación estará condicionada a que as instalacións para produción 
de calor inclúan colectores que dispoñan da correspondente homologación da Administración 
competente. Non se concederá esta bonificación cando a implantación destes sistemas sexa 
obrigatoria a teor da normativa específica na materia, sendo soamente susceptible de bonificación 
a parte do sistema de aproveitamento térmico ou eléctrico que exceda do mínimo obrigado pola 
normativa específica.

d) Gozarán dunha bonificación do 50% da cota do Imposto as construcións, instalacións ou 
obras referentes ás vivendas de protección oficial.

e) Gozarán dunha bonificación do 90% na cota do Imposto as construcións, instalacións e obras 
realizadas sobre edificacións existentes, que favorezan as condición de acceso e habitabilidade 
das persoas con diversidade funcional, por iren destinadas ou implicar a eliminación de barreiras 
arquitectónicas. Non se concederá esta bonificación cando a implementación destas medidas 
sexa obrigatoria a teor da normativa específica na materia.

3. Normas de xestión das bonificacións.

As solicitudes de bonificación deberán realizarse dentro do prazo de un mes desde a concesión 
da licenza ou presentación de declaración responsable ou comunicación previa, identificando a 
citada licenza, declaración responsable ou comunicación previa.

No relativo ás bonificacións dos apartado 2a.1), 2.a.2) , 2.a.3) e 2.b) deste artigo, as solicitudes 
irán acompañadas da identificación ou copia da licencia de obra, declaración responsable ou 
comunicación previa e presuposto desglosado das construcións, instalacións ou obras, ou daquela 
parte das mesmas, para as que se solicita a “declaración de especial interese ou utilidade 
municipal”. Presentada a solicitude en prazo, o Concello a remitirá á Deputación de Pontevedra-
Oral como organismo xestor do citado tributo, para que teña coñecemento da petición, quedando 
condicionada a mesma á obtención da correspondente declaración plenaria de “interese ou 
utilidade municipal” nos supostos en que sexa necesario e/ou dos documentos ou informes 
requiridos en cada suposto. Emitidos os acordos e ou evacuados os informes preceptivos, 
remitiranse á Deputación de Pontevedra-Oral para a súa tramitación e xestión.

No caso das obras realizadas pola Consellería de Educación e Ordenación Universitaria en 
ou para establecementos educativos que figuren ou vaian a figurar no inventario de Ben do 
Concello, a proposta contará con informe favorable da Delegación de Educación do Concello.

No caso das obras realizadas por entidades sen fins lucrativos, a entidade solicitante presentará 
fotocopia compulsada dos seus estatutos, tarxeta de identificación fiscal e documento que 
acredite a súa inscrición no correspondente rexistro administrativo.

No caso da bonificación regulada no apartado 2.b) a mesma será de aplicación unicamente 
naqueles supostos de implantación dunha nova actividade económica ou empresarial, así como 
naqueles outros que consistan nunha ampliación das instalacións sempre e cando implique 
a creación de emprego. Esta medida aplicarase, sempre e cando supoña unha ampliación 
mínima do 20% da plantilla de traballadores. Á solicitude deberá acompañarse dunha memoria 
xustificativa do interese social ou utilidade municipal, de actividade económica cuxa declaración 
se solicita ao concello de O Porriño. Á mesma deberá vir acompañada do xustificante dos 
seguintes extremos:

As construcións, instalacións e obras se executen sobre un inmoble que debe estar radicado 
no termo municipal de O Porriño e ha de constituír o centro de traballo no que se adopten as 
medidas de fomento de emprego.

As contratacións deberán supoñer un incremento de persoal, o número mínimo de 
contratacións que ha de realizarse para poder gozar da bonificación son as expresadas neste 
mesmo artigo.

En relación ás contratacións efectuadas polo solicitante da bonificación, haberán de observarse 
os seguintes extremos:

c.1)As contratacións deberán realizarse no mesmo ano ao período no que se solicita a 
bonificación. No caso de actividades xa existentes haberá de xustificarse que nos dous anos 
anteriores non houbo disminución do persoal no centro de traballo e deberá implicar un 
incremento en relación ao segundo ano previo á solicitude.

Para tales efectos acompañarase dun informe de Vida laboral referido aos traballadores 
da empresa cuxa actividade se solicita que sexa declarada de especial interese, expedido pola 

Tesourería Xeral da Seguridade Social, en relación aos traballadores da devandita empresa en 
data comprendida entre o 1 e 31 de xaneiro no ano no que se presenta a solicitude da presente 
bonificación.

c.2) Haberá de xustificarse a inexistencia de relación laboral coa persoa física ou xurídica 
durante os doce meses anteriores á data de contratación.

c.3) O contrato haberá de ser a xornada completa e manterse, xunto coa medida do persoal 
de traballadores da actividade, polo menos durante un período de tres anos a partir da súa 
contratación.

Considerarase incremento do persoal a consolidación de contratos temporais previamente 
existentes co compromiso de permanencia anterior.

Só será posible o cambio de traballador por falecemento do mesmo, despido procedente que 
non sexa recorrido polo traballador ou renuncia do traballador ao seu posto de traballo que en 
todo caso deberá ser substituído por idéntico posto e xornada .

Para poder gozar da bonificación prevista no apartado 2.b), será imprescindible que o suxeito 
pasivo se atope ao corrente no pago dos tributos locais, nas cotas correspondentes á Seguridade 
Social e que se atopen dados de alta a efectos do Imposto de Actividades Económicas, debendo 
acreditar estes extremos na súa solicitude.

Así mesmo, en calquera momento poderase comprobar mediante o previo requirimento da 
oportuna documentación para a comprobación de que se mantiveron os requisitos esixidos para 
a bonificación prevista no presente artigo. En caso de incumprimento das mesmas, perderase 
a bonificación concedida expedíndose liquidación complementaria.

Previa á declaración de interese ou utilidade municipal, será necesario informe do departamento 
de emprego ou persoal que acredite o cumprimento dos requisitos correspondentes.

A “declaración de interese ou utilidade municipal” aprobada en Pleno quedará automaticamente 
sen efecto, sen necesidade de novo acordo en contrario, no suposto de que as obras que se 
realicen non se axusten licencia concedida, ou a declaración responsable ou comunicación 
previa, así como no caso de caducidade da licencia. Notificarase ao interesado e á Deputación 
de Pontevedra-ORAL que a “declaración de interese ou utilidade municipal” queda sen efecto 
así como a conseguinte bonificación, a fin de que no prazo dun mes, se expida liquidación 
complementaria.

No relativo á bonificación do apartado 2c) deste artigo, a solicitude irá acompañada da copia 
do presuposto de obra que determine razoadamente o custo que supón a parte da construción, 
instalación ou obra susceptible de bonificación, así como calquera outra documentación que 
o interesado estime oportuna. Esta bonificación alcanzará exclusivamente á parte da cota 
correspondente ás construcións, instalacións ou obras destinadas estritamente á fin indicada 
e en ningún caso se concederá se a construción, instalación ou obra non está amparada pola 
correspondente licenza, declaración responsable ou comunicación previa. Así mesmo, se expedirá P

informe técnico do departamento de urbanismo que determine a parte correspondente das 
construcións, instalacións ou obras destinadas estritamente á fin indicada, que os colectores 
obxecto da instalación dispoñan da correspondente homologación administrativa e que a 
implantación deses sistemas non é obrigatoria ou excede do mínimo obrigado pola normativa.

No relativo á bonificación do apartado 2d) deste artigo, a solicitude irá acompañada, entre 
outra documentación que se poida requirir, da correspondente cédula de cualificación de 
protección oficial, sen prexuízo da comprobación administrativa posterior.

No relativo á bonificación do apartado 2e) deste artigo, a solicitude irá acompañada de 
informe técnico do departamento de urbanismo en relación as obras que supoñan efectivamente 
eliminación de barreiras arquitectónicas.

As bonificacións previstas no presente artigo poderán aplicarse de forma simultánea e 
sucesiva segundo a orde en que aparecen reguladas.

ARTIGO 4. BASE IMPOÑIBLE E DEVENGO

A base impoñible deste imposto está constituída polo custo real e efectivo da construción, 
instalación ou obra, entendéndose por tal, a estes efectos, o custo de execución material desta.

Non forman parte da base impoñible o Imposto sobre o Valor Engadido e demais impostos 
análogos propios de réximes especiais, nin tampouco as taxas, prezos públicos e demais 
prestacións patrimoniais de carácter público local relacionadas, no seu caso, coa construción, 
instalación ou obra, nin tampouco os honorarios de profesionais, o beneficio profesional do 
contratista nin calquera outro concepto que non integre, estritamente, o custo de execución 
material.

A base liquidable deste imposto será idéntica á base impoñible.

O imposto devengarase no momento de iniciarse a construción, instalación ou obra, aínda 
cando non conte coa correspondente licenza.

ARTIGO 5. TIPO IMPOSITIVO E COTA

O tipo de gravame será o 2,2 %.

A cota deste imposto será o resultado de aplicar á base liquidable o tipo de gravame.

ARTIGO 6. XESTIÓN

Cando se conceda a licenza preceptiva ou se presente a declaración responsable ou 
comunicación previa ou cando, non se solicitase, concedese ou denegase aínda aquela ou 
presentado estas, se inicie a construción, a instalación ou a obra, practicarase polo interesado 
unha autoliquidación que terá o carácter de provisional a conta, determinándose a base impoñible 
en función do orzamento presentado polos interesados, sempre que fose visado polo colexio 
oficial correspondente cando constitúa un requisito preceptivo. P

Cando se observase que o orzamento achegado presenta valores anormalmente baixos, serán 
os técnicos municipais os que determine no seu importe de acordo con prezos de mercado.

O prazo para abonar esta autoliquidación será de un mes a contar dende a data de concesión 
da licenza que corresponda ou da presentación da declaración responsable ou a comunicación 
previa ou, no seu caso, dende a data de inicio da obra se esta se producira con anterioridade 
ás datas anteriores.

A autoliquidación acompañarase do presuposto da construción, instalación ou obra 
debidamente desglosado e mais o número de licenza que as ampara, de ser esta preceptiva e 
estar concedida, ou da declaración responsable ou comunicación previa presentada.

Unha vez finalizada a construcción, instalación ou obra, e tendo en conta o seu custe real 
final, o Concello, mediante a oportuna comprobación administrativa, modificará, no seu caso, a 
base impoñible practicando a correspondente liquidación definitiva e esixindo do suxeito pasivo 
ou reintegrándolle, no seu caso, a cantidade que corresponda.

ARTIGO 7. INFRACCIÓNS E SANCIÓNS

No relativo á cualificación das infraccións tributarias así como á determinación das sancións 
que correspondan, aplicarase o disposto na Lei Xeral Tributaria e restantes disposicións que a 
complementan e desenvolven.

DISPOSICIÓN TRANSITORIA UNICA

A bonificación prevista no punto 2.a1) do artigo 3 das Exencións e Bonificacións da 
citada ordenanza poderá ser aplicada, en virtude de convenios suscritos con administracións 
públicas ou entidades dependentes, a construcións, instalacións e obras que, concorrendo tales 
circunstancias, á entrada en vigor desta modificación, tales construcións, instalacións e obras 
non estean finalizadas ou non se expediran as correspondentes liquidacións definitivas do 
citado imposto

DISPOSICIÓNS FINAIS

PRIMEIRA

No non previsto nesta ordenanza será de aplicación a normativa tributaria de aplicación.

SEGUNDA.

A presente Ordenanza Fiscal entrará en vigor ao día seguinte da súa publicación no Boletín 
Oficial da Provincia, e permanecerá en vigor en tanto non se acorde a súa modificación ou 
derrogación expresas.

O Porriño, 22 de setembro de 2023. O Alcalde. Manuel Alejandro Lorenzo Alonso.

